
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৬
বিদ্যাসাগর-প্রবন্ধ।



দেশে, দেশ ছাড়িয়া পৃথিবীময় ছড়াইয়া পড়ে। আবার ক্রমশঃ পৃথিবী ছাড়িয়া স্বর্গে উঠে, নরলোক ছাড়িয়া পিতৃলোকে, পিতৃলোক ছাড়িয়া দেবলোকে এবং পরিশেষে দেবলোক ছাড়াইয়া ভালবাসা প্রেম ভক্তি প্রীতির একমাত্র আধার সেই সচ্চিদানন্দে বিলীন হয়। ইহাই ভালবাসার পবিত্র পরিণাম। কথাটা বড় জটীল হইয়া উঠিল। ছোট মুখে বড় কথা হইতেছে। এ সকল কথার বুঝি কি, যে তাহা বুঝাইব। ও কথা ছাড়িয়া যে কথা বলিতেছিলাম। বিদ্যাসাগয় মহাশয়ের ভালবাসা কেমন সার্ব্বজনিক, সার্ব্বকালিক ছিল। তিনি যাহা করিতেন, যাহা বলিতেন,যাহা ভাৰিতেন তাহা সংশ্লেষণ করিয়া দেখিলে বুঝা যায়, সকলকথার অন্তরে তাহার সেই কোমল হৃদয়, সেই ভালবাসা। তিনি দেখিলেন হিন্দু বালবিধবার কি কষ্ট। তাহাদের আজীবন কষ্ট। তাহারা ভাল খাইতে পায় না, পরিতে পায় না। জীবনে তাহাদের কোন সুখই নাই। তাহাদের জীবন একটা দীর্ঘকাল ব্যাপী কঠোর ব্রত। সে বিষয়ে তাহার সহিত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:০০টার সময়, ২৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

